
8 iyul 2022-ci il, cümə2
“Azərbaycan Respublikası ilə Özbəkistan Respublikası arasında əməkdaşlıq üzrə 

Birgə hökumətlərarası komissiyanın Azərbaycan Respublikası tərəfindən yeni 
tərkibinin təsdiq edilməsi haqqında” Azərbaycan Respublikası Prezidentinin  

2007-ci il 22 noyabr tarixli 2505 nömrəli Sərəncamında dəyişiklik edilməsi barədə

 Azərbaycan Respublikası Prezidentinin Sərəncamı
Azərbaycan Respublikası Konstitusi-

yasının 109-cu maddəsinin 32-ci bəndini 
rəhbər tutaraq qərara alıram:

1. “Azərbaycan Respublikası ilə 
Özbəkistan Respublikası arasında 
əməkdaşlıq üzrə Birgə hökumətlərarası 
komissiyanın Azərbaycan Respublikası 
tərəfindən yeni tərkibinin təsdiq edilməsi 
haqqında” Azərbaycan Respublikası 
Prezidentinin 2007-ci il 22 noyabr tarixli 
2505 nömrəli Sərəncamının (Azərbaycan 
Respublikasının Qanunvericilik Toplusu, 
2007, № 11, maddə 1148; 2009, № 6, 
maddə 424; 2014, № 2, maddə 112, № 

6, maddə 644, № 9, maddə 1027; 2016, 
№ 8, maddə 1384, № 9, maddə 1518; 
2017, № 8, maddə 1521, № 11, maddə 
2107; 2021, № 7, maddə 821; Azərbaycan 
Respublikası Prezidentinin 2022-ci il 31 
may tarixli 3299 nömrəli Sərəncamı) 1-ci 
hissəsində “Azərbaycan Respublikası 
Baş nazirinin birinci müavini” sözləri 
“Azərbaycan Respublikasının iqtisadiyyat 
naziri” sözləri ilə əvəz edilsin və həmin 
hissədən “Azərbaycan Respublikası iqtisa-
diyyat nazirinin müavini” sözləri çıxarılsın.

2. Azərbaycan Respublikasının Xarici 
İşlər Nazirliyi Azərbaycan Respublikası 

ilə Özbəkistan Respublikası arasında 
əməkdaşlıq üzrə Birgə hökumətlərarası 
komissiyanın Azərbaycan Respublika-
sı tərəfindən tərkibinə bu Sərəncamın 
1-ci hissəsi ilə edilən dəyişiklik barədə 
Özbəkistan Respublikası tərəfinə müvafiq 
bildiriş göndərsin.

İlham ƏLİYEV 
Azərbaycan Respublikasının 

Prezidenti
Bakı şəhəri, 7 iyul 2022-ci il

 Azərbaycan Respublikası Nazirlər Kabinetinin Qərarı
№ 259                                                                                              Bakı şəhəri, 7 iyul 2022-ci il

Sıra
№-si

Neftqazçıxarma sənayesi 
obyektləri

Yaşayış binaları, 
fərdi yaşayış 

evləri, yataqxa-
nalar, inzibati bi-
nalar və müvəq-

qəti salınmış 
qəsəbələr

İctimai binalar 
(mədəniyyət və təhsil 

müəssisələrinin 
binaları, uşaq 

bağçası-körpələr evi, 
tibb müəssisələrinin 
binaları, iri ticarət 
mərkəzləri, əyləncə 
kompleksləri və s.)

Sənaye və kənd 
təsərrüfatı 

müəssisələrinin 
binaları

Elektrik-ötürü-
cü xətləri (hava 

xətləri - 6 kV 
və yuxarı)

Elektrik yarım-
stansiyaları  
(35/6 kV və 

yuxarı)

1 2 3 4 5 6 7
1. Fontan, qazlift və dalma nasos-

ları ilə təchiz olunmuş quyular 300 500 100 60 100

2. Mancanaq dəzgahı ilə istismar 
olunan və basqı quyuları 150 250 50 30 50

3. Ləğv olunmuş quyular 75 125 25 15 25
4. Neftin çıxarılması üçün A və B 

kateqoriyalı bina və qurğu-
lar (ölçmə qurğusu, separator 
qurğusu, nasos stansiyası, 
kompressor stansiyası, neftin 
hazırlanma qurğusu, atqı qur-
ğusu, mərkəzi yığım məntəqəsi 
və s.)

300 500 100

elektrik qurğula-
rının quraşdırıl-
ması qaydaları-
nın tələblərinə 
uyğun

80

5. Qazın yandırılması üçün məşəl 300 500 100 60 100
6. Qazatqı şamı 300 500 100 30 30

 
Əli ƏSƏDOV 

 Azərbaycan Respublikasının Baş naziri

№ 260                                                                                               Bakı şəhəri, 7 iyul 2022-ci il

“Azərbaycan Respublikasının 
Səfərbərlik və Hərbi Xidmətə Çağırış 
üzrə Dövlət Xidməti hərbi qulluqçuları-
nın hərbi geyim forması və ləvazimat ilə 
təmin edilməsi normaları”nın təsdiqi və 
“Azərbaycan Respublikasının Səfərbərlik 
və Hərbi Xidmətə Çağırış üzrə Dövlət 
Xidməti hərbi qulluqçularının hərbi geyim 
forması və ləvazimat ilə təmin edilməsi 
normalarının təsdiq edilməsi haqqında” 
Azərbaycan Respublikası Nazirlər Kabine-
tinin 2013-cü il 15 iyul tarixli 180 nömrəli 
Qərarının ləğv edilməsi barədə

“Azərbaycan Respublikasının Səfərbərlik 
və Hərbi Xidmətə Çağırış üzrə Dövlət Xidməti 
hərbi qulluqçularının hərbi geyim forması və 
fərqləndirmə nişanları haqqında Əsasnamə”nin 
və “Azərbaycan Respublikasının Səfərbərlik 

və Hərbi Xidmətə Çağırış üzrə Dövlət Xidməti 
hərbi qulluqçularının hərbi geyim formasının və 
fərqləndirmə nişanlarının təsvirləri”nin təsdiqi 
və “Azərbaycan Respublikasının Səfərbərlik 
və Hərbi Xidmətə Çağırış üzrə Dövlət Xidməti 
hərbi qulluqçularının hərbi geyim forması və 
fərqlənmə nişanları haqqında Əsasnamə”nin 
və “Azərbaycan Respublikasının Səfərbərlik 
və Hərbi Xidmətə Çağırış üzrə Dövlət Xidməti 
hərbi qulluqçularının hərbi geyim formasının 
və fərqlənmə nişanlarının təsvirləri”nin təsdiq 
edilməsi barədə” Azərbaycan Respublikası Prezi-
dentinin 2013-cü il 27 fevral tarixli 832 nömrəli 
Fərmanının ləğv edilməsi haqqında” Azərbaycan 
Respublikası Prezidentinin 2022-ci il 14 aprel 
tarixli 1665 nömrəli Fərmanının 3.1-ci bəndinin 
icrasını təmin etmək məqsədilə Azərbaycan Res-
publikasının Nazirlər Kabineti qərara alır:

1. Azərbaycan Respublikasının Səfərbərlik 
və Hərbi Xidmətə Çağırış üzrə Dövlət Xidməti 
hərbi qulluqçularının hərbi geyim forması və 
ləvazimat ilə təmin edilməsi normaları təsdiq 
edilsin (1-4 nömrəli əlavələr).

2. “Azərbaycan Respublikasının 
Səfərbərlik və Hərbi Xidmətə Çağırış üzrə 
Dövlət Xidməti hərbi qulluqçularının hərbi 
geyim forması və ləvazimat ilə təmin edilməsi 
normalarının təsdiq edilməsi haqqında” 
Azərbaycan Respublikası Nazirlər Kabinetinin 
2013-cü il 15 iyul tarixli 180 nömrəli Qərarı 
(Azərbaycan Respublikasının Qanunvericilik 
Toplusu, 2013, № 7, maddə 877; 2017, № 12 
(II kitab), maddə 2496) ləğv edilsin.

Əli ƏSƏDOV 
 Azərbaycan Respublikasının Baş naziri

AZAL-ın prezidenti Cahangir Əsgərov İsrail səfiri 
ilə əməkdaşlıq perspektivlərini müzakirə edib

AZAL-ın prezidenti Cahangir Əsgərovun İsrailin Azərbaycandakı 
fövqəladə və səlahiyyətli  səfiri Corc Diklə 7 iyul tarixində keçirilən 
görüşündə mülki aviasiya sahəsində əməkdaşlığın və təcrübə 
mübadiləsinin inkişaf perspektivləri müzakirə olunub.

Görüşdə AZAL-ın prezidenti Cahangir 
Əsgərov ölkələr arasında mülki hava da-
şımaları sahəsində səmərəli əməkdaşlığın 
uğurla inkişaf etdiyini bildirib.

Onun sözlərinə görə, “Azərbaycan 
Hava Yolları” aviaşirkətinin Bakı–Tel-
Əviv–Bakı marşrutu üzrə reyslərinin 

tezliyi həftədə beş dəfədir. Həmçinin Israir 
aviaşirkəti tərəfindən həftədə üç dəfə 
Təl-Əvivdən Bakıya və geriyə istiqamətdə 
uçuşlar həyata keçirilir.

“AZAL” aviaşirkəti İsraildəki 
tərəfdaşları olan turizm şirkətləri ilə birlikdə 
İsraildən Azərbaycana turist axınının 

formalaşdırılması və inkişafı üçün fəal 
və böyük işlər görür", – deyə Cahangir 
Əsgərov bildirib.

İsrailin Azərbaycandakı səfiri Corc Dik 
ölkələrin nəqliyyat əlçatanlığının artırıl-
ması çərçivəsində tərəfdaşlığın inkişaf 
etdirilməsinin vacibliyini vurğulayıb.

Onun sözlərinə görə, bu əməkdaşlıq 
turist axınının həcminin artmasına və 
ölkələr arasında münasibətlərin hərtərəfli 
inkişafına xidmət edir.

"Xalq qəzeti"

Yeni Azərbaycan Partiyası və Çin Kommunist 
Partiyası arasında videoformatda görüş keçirilib

İyulun 7-də Çin Kommunist Partiyasının təşəbbüsü ilə Yeni 
Azərbaycan Partiyası (YAP) Sədrinin müavini – Mərkəzi Aparatın 
rəhbəri Tahir Budaqov və Çin Kommunist Partiyası Mərkəzi 
Komitəsinin beynəlxalq əlaqələr şöbəsi müdirinin müavini Çyan 
Xunşan arasında videoformatda görüş keçirilib.

Görüşdə partiyalar və dövlətlər ara-
sında mövcud olan münasibətlərin yüksək 
inkişaf dinamikasından məmnunluq ifadə 
edilib, ikitərəfli və beynəlxalq platformada 
əməkdaşlığın qarşılıqlı maraq doğuran 
bütün sahələrdə inkişaf etdirilməsinin 
əhəmiyyəti vurğulanıb. Eyni zamanda, 
qeyd edilib ki, dövlət başçıları arasın-
dakı dostluq və yüksək siyasi dialoq 
ölkələrimizin və xalqlarımızın mənafeyinə 
xidmət edən münasibətlərin daha da 
genişlənməsinə böyük töhfələr verir.

Yeni Azərbaycan Partiyası Sədrinin 
müavini – Mərkəzi Aparatın rəhbəri Tahir 
Budaqov bildirib ki, Azərbaycan Respub-
likası Çin Xalq Respublikası ilə qarşılıqlı 
əlaqələrə böyük önəm verir, ölkələrimiz 
arasında bu gün siyasi, iqtisadi, huma-
nitar və digər sahələrdə əlaqələrimiz 
uğurla davam edir. Əlaqələrin inkişafında 
Azərbaycan Respublikasının Prezidenti İl-
ham Əliyevin və Çin Xalq Respublikasının 
Sədri Si Cinpinin dostluq münasibətlərinin 
əhəmiyyətini vurğulayan YAP Sədrinin mü-
avini ortaq iqtisadi maraqlar, hər iki ölkənin 
tarixi İpək Yolunun bərpasındakı rolu 
və digər bu kimi amillərin əməkdaşlığın 
güclənməsinə zəmin yaratdığını qeyd 
edib.

O, həmçinin Azərbaycanın Çin 
Xalq Respublikasının irəli sürdüyü “Bir 
kəmər, bir yol” layihəsini dəstəkləyən ilk 

ölkələrdən biri olduğunu diqqətə çatdı-
rıb. Zəngəzur dəhlizi isə Azərbaycanın 
tranzit ölkə kimi potensialını daha da 
gücləndirəcək, bu dəhliz vasitəsilə 
Şərq-Qərb istiqamətində beynəlxalq 
yükdaşımaların əhəmiyyətli dərəcədə 
artması regionda Azərbaycanın və Çinin 
də fəal iştirakçısı olduğu yeni çoxtərəfli 
əməkdaşlıq platformasının formalaşmasını 
təmin edəcək. 

Çin Kommunist Partiyası Mərkəzi 
Komitəsinin Beynəlxalq əlaqələr şöbəsi 
müdirinin müavini Çyan Xunşan bildirib 
ki, Çin Xalq Respublikası Sədrinin və 
Azərbaycan Respublikası Prezidentinin 
rəhbərliyi ilə müxtəlif sahələri əhatə edən 
əlaqələrimiz uğurla inkişaf edir. Vurğula-
nıb ki, Azərbaycan regionda Çinin əsas 
tərəfdaşlarından biridir. Azərbaycanın ərazi 
bütövlüyünü, suverenliyini dəstəkləyən 
Çin Xalq Respublikası Cənubi Qafqazda 
sülhün, təhlükəsizliyin və əməkdaşlığın 
təmin olunmasında maraqlıdır.

Görüşdə, həmçinin Çin Kommunist 
Partiyası və Yeni Azərbaycan Partiyası 
arasında əlaqələrin həm ikitərəfli, həm 
də beynəlxalq təşkilatlar çərçivəsində 
inkişaf etdiyi, partiya nümayəndə 
heyətlərinin səmərəli qarşılıqlı səfərlərinin 
və görüşlərinin həyata keçirildiyi, bu 
əlaqələrin möhkəmləndirilməsinin vacibliyi 
qeyd edilib, partiyaların gəncləri arasın-

da əlaqələrin güclənməsinin zəruriliyi və 
qarşılıqlı səmərəli əməkdaşlığın inkişaf 
perspektivləri geniş müzakirə olunub.

Qeyd edək ki, Yeni Azərbaycan 
Partiyası və Çin Kommunist Partiyasının 
nümayəndələri arasında iki mövzuda vide-
okonfrans da keçirilib.

“Texnologiya və innovasiya” möv-
zusunda keçirilən videokonfransda Çin 
Kommunist Partiyasının Şanxay şəhər 
komitəsinin nümayəndəsi, professor Dun 
Yuxun Şanxayın “ağıllı şəhər” modeli haq-
qında geniş məruzə edib, bu istiqamətdə 
Çinin təcrübəsini bölüşüb.

YAP İdarə Heyətinin üzvü, 
Milli Məclisin Azərbaycan–Çin 
parlamentlərarası əlaqələr üzrə işçi 
qrupunun üzvü Elşad Mirbəşiroğlu çıxış 
edərək Azərbaycanın işğaldan azad 
edilmiş ərazilərində həyata keçirilən bərpa 
işlərində Çin şirkətlərinin iştirakını dostluq 
nümunəsi kimi dəyərləndirib. O, azad 
olunmuş ərazilərdə “ağıllı şəhər” və “ağıllı 
kənd” layihələrinin icra olunduğunu və bu-
rada beynəlxalq təcrübədən geniş istifadə 
edildiyini diqqətə çatdırıb.

Növbəti konfrans isə “Bir kəmər, bir 
yol”un tikintisi və inkişaf perspektivləri” 
mövzusunda keçirilib. Çin Kommunist 
Partiyasının nümayəndəsi, ekspert Qonq 
Paypinq mövzu ilə bağlı geniş təqdimatla 
çıxış edib.

YAP Təftiş Komissiyasının sədri, Milli 
Məclisin deputatı Sevinc Hüseynova iki 
ölkə arasında münasibətlərin inkişafından, 
o cümlədən Azərbaycanın “Bir kəmər, bir 
yol” layihəsinə verdiyi önəmdən bəhs edib.

“Xalq qəzeti”

Azərbaycan Respublikası Nazirlər Kabi-
netinin 2017-ci il6 fevral tarixli 31 nömrəli 
Qərarı ilə təsdiq edilmiş “Təhlükə potensi-
allı təbiət və texnogen xarakterli hadisələrin 
baş vermə ehtimalının yüksək olduğu 
zonalarda mühafizə tədbirlərinin növləri 
və onların..tətbiqi halları”nda dəyişiklik  
edilməsi barədə

Azərbaycan Respublikası Konstitusiya-
sının 119-cu maddəsinin səkkizinci abzasını 
rəhbər tutaraq, Azərbaycan Respublikasının  
Nazirlər Kabineti qərara alır:

Azərbaycan Respublikası Nazirlər Kabi-
netinin 2017-ci il 6 fevral tarixli 31 nömrəli 
Qərarı (Azərbaycan Respublikasının Qanunve-
ricilik Toplusu, 2017, № 2, maddə 284; 2018, 
№ 10, maddə 2164, № 11, maddə 2440; 2020, 
№ 5, maddə 644) ilə təsdiq edilmiş “Təhlükə 
potensiallı təbiət və texnogen xarakterli 
hadisələrin baş vermə ehtimalının yüksək ol-
duğu zonalarda mühafizə tədbirlərinin növləri 
və onların tətbiqi halları”nın 3.3-cü bəndi 
aşağıdakı redaksiyada verilsin:

3.3. Əhalinin sağlamlığını, ətraf mü-

hiti və əmlakı dənizdə və quruda neft-
qaz əməliyyatları zamanı yarana biləcək 
qəzalardan mühafizə etmək üçün bu obyektlər 
ətrafında xüsusi mühafizə zonaları müəyyən 
edilmişdir. Neftqazçıxarma sənayesi 
obyektlərindən yaşayış binalarına, fərdi yaşa-
yış evlərinə, yataqxanalara, ictimai və inzibati 
binalara, müvəqqəti salınmış qəsəbələrə, 
sənaye və kənd təsərrüfatı müəssisələrinə, 
elektrikötürücü xətlərinə və elektrik yarımstan-
siyalarına qədər minimum məsafələr (metrlə) 
aşağıdakı cədvəldə verilmişdir:

Qeyd: Qərara edilmiş əlavələrin tam mətni ilə www.nk.gov.az və www.xalqqazeti.com saytlarında tanış ola bilərsiniz.

Mədəni irsin qorunması ümumbəşəri missiyadır

Təpəbaşı qədim İrəvan şəhərinin üç 
hissəsindən biridir. Hazırda İrəvanda 
yeganə tarixi şəhər strukturu məhz bu 
yerdə qalmaqdadır. XVII əsrdən möv-
cud olan bu hissə uzun zaman ərzində 
tədricən adını, ölçüsünü, coğrafi mövqe-
yini, fiziki sərhədlərini, etno-dini kimliyini 
və demoqrafik xüsusiyyətlərini dəyişib. 
Lakin onun şəhər strukturu qismən XVIII 
və XIX əsrlərdən günümüzə qədər olduğu 
kimi gəlib çatıb. Həm İrəvanın XX əsrin 
30-cu illərində yenidən qurulması, həm 
də Ermənistan Respublikası dövründə 
Təpəbaşı hissəsi erməni ideologiyasının 
başağrısına çevrilib. Erməni milli ideolo-
giyası şəhər içərisində ayrıca bir şəhər 
olmuş İrəvandan yeganə nümunələri 
özündə saxlayan bu parçanı yox edə 
bilməyib. Artıq 17 ildir ki, Ermənistan Res-
publikasında “Köhnə İrəvan” adlı layihə 

üzərində iş gedir. Lakin hələ də bu layihə 
sona çatdırıla bilmir. Təpəbaşı hissəsinin 
əhalisinin bir qismi bu məqsədlə artıq 
2019-cu ildə Paronyan küçəsi 42 ünva-
nında yeni inşa edilən çoxmənzilli bina-
dan ev almaq üçün müqavilə bağlayaraq 
evlərinin dağıdılmasına razılıq verib. Yaxın 
zamanlarda Ermənistan rəhbərliyi qədim 
məhəlləni tamamilə dağıdaraq yerində 
yeni binalar inşa etməyi planlaşdırır. Lakin 
bir sıra memarlar tərəfindən tarixi İrəvan 
şəhərinin qalması məqsədəuyğun sayılır.

(ardı 3-cü səhifədə)

Məlum olduğu kimi, İrəvanda, o cümlədən, şəhərin Təpəbaşı məhəlləsində 
xalqımızın milli-mədəni, tarixi irsinə qarşı Ermənistanın həyata keçirdiyi mədəni 
soyqırımı ilə bağlı Azərbaycanın bir qrup ziyalısı tərəfindən  UNESCO-nun Baş 
direktoru Odre Azuleyə müraciət ünvanlanıb. Müraciəti 102 nəfər tanınmış alim və 
ictimai xadim imzalayıb. İrəvan tarixinin nüvəsi adlandırılan bu əraziyə qəsdlə bağlı 
“həyəcan təbili”nin çalınması ermənilərin Qarabağda özününküləşdirdiyi tarixi alban 
abidələrinin işğaldan sonrakı bərpası ilə əlaqədar qaldırdıqları mənasız hay-küy 
müqabilində atılan ən düzgün addımdır. Bu bədnam toplum hara köçürülürsə, oranı 
özünün qədim məskəni kimi qələmə vermək və beləliklə də tarixi saxtalaşdırmaq üçün 
yerli xalqların izlərini silir, abidələri erməni xaçı ilə nişanlayır. Belə dəhşətli mənzərə 
İrəvanda, Şərqi Zəngəzurda və Qarabağda aydın nəzərə çarpır.

Prezident Administrasiyasının rəhbəri 
Samir Nuriyevin sədrliyi ilə Dövlət Qulluğunu 

İdarəetmə Şurasının yeni tərkibdə ilk iclası keçirilib

İyulun 7-də Dövlət Qulluğunu İdarəetmə Şurasının yeni tərkibdə 
birinci iclası keçirilib.

Azərbaycan Respublikası Prezidenti 
Administrasiyasının rəhbəri Samir Nuriyev 
iclası giriş sözü ilə açaraq, Azərbaycanda 
müasir dövlət qulluğu sisteminin ya-
radılmasının, demokratik, hüquqi və 
ədalət prinsiplərinə əsaslanaraq inkişaf 
etdirilməsinin ümummilli lider Heydər 
Əliyevin adı ilə bağlı olduğunu vurğula-
yıb. Qeyd olunub ki, dövlət qulluğunun 
müasir tələblərə uyğun təşkilində və 
yüksəkixtisaslı, peşəkar milli kadrların 
hazırlanmasında ulu öndərin zəngin 
idarəçilik təcrübəsi başlıca rol oynayıb. 
2000-ci ildə “Dövlət qulluğu haqqında” 
Azərbaycan Respublikası Qanunu-
nun qəbulu ölkəmizdə dövlət qulluğu 
sahəsində münasibətlərin, bu sferada 
çalışan şəxslərin hüquqi vəziyyəti ilə bağlı 
məsələlərin tənzimlənməsində mühüm 
addım olub. 

Bildirilib ki, dövlət idarəçiliyi 
sahəsində qanunvericilik bazasının 
təkmilləşdirilməsi və müasir çağırışlara 

cavab verən standartların tətbiqi, milli 
kadr potensialının inkişaf etdirilməsi, 
dövlət qulluğunda keyfiyyətin və 
səmərəliliyin yüksəldilməsinə xidmət edən 
məqsədyönlü kadr islahatlarının real-
laşdırılması məsələləri Prezident İlham 
Əliyevin daim diqqət mərkəzindədir və 
bu istiqamətdə ardıcıl tədbirlər həyata 
keçirilir. Azərbaycan Prezidenti dövlət 
qulluğunda yüksək peşəkarlığa, fərdi 
bacarığa, təşəbbüskarlığa xüsusi önəm 
verərək, mənəvi-əxlaqi dəyərlərə, etik 
davranış qaydalarına riayət olunmasını, 
dövlət orqanlarının (qurumlarının), dövlət 
qulluqçularının fəaliyyətinə, qəbul olun-
muş qərarların tam və düzgün icrasına 
ciddi nəzarət edilməsini əsas vəzifə kimi 
müəyyənləşdirib.

İclasda Şura sədrinin seçilməsi, 
Şuranın fəaliyyətinin təşkili, dövlət 
qulluğu sahəsində cari vəziyyət ilə bağlı 
məruzələr, o cümlədən, Dövlət İmtahan 
Mərkəzinin hesabatı dinlənilib, həmçinin 

dövlət qulluğunda kadr təminatının proq-
nozlaşdırılması və planlaşdırılması işinin 
mövcud vəziyyəti ilə bağlı müzakirələr 
aparılıb. 

Keçirilmiş səsvermə nəticəsində 
Azərbaycan Respublikası Prezidenti Admi-
nistrasiyasının rəhbəri Samir Nuriyev Şu-
ranın sədri seçilib. Bundan başqa, Dövlət 
Qulluğunu İdarəetmə Şurası Katibliyinin 
funksiyaları Azərbaycan Respublikası 
Prezidenti Administrasiyasının Qanunve-
ricilik və hüquq siyasəti şöbəsinə həvalə 
olunub və Şuranın Katibliyinin fəaliyyət 
istiqamətləri təsdiq edilib.

İclasın sonunda Prezident Administ-
rasiyasının rəhbəri Samir Nuriyev Dövlət 
Qulluğunu İdarəetmə Şurasının üzərinə 
qoyulan yeni mühüm vəzifələrin layiqincə 
həyata keçirilməsi üçün dövlət orqanları 
(qurumları) ilə daha çevik və səmərəli 
əlaqələndirmənin zəruriliyini qeyd edib 
və Şuranın gələcək fəaliyyətində uğurlar 
arzulayıb. 

